
Qərbi Azərbaycan nə vaxt 
və necə erməniləșdirilib?

Azərbaycan səfirliklərinə 
hücumların arxasında 

fars-molla rejimi dayanır

Türkiyə–Azərbaycan – 
iki bədəndə bir can

Azərbaycan 
Prezidenti 
İlham Əliyev:
Rumıniya və Azərbaycan 
uzun illər ərzində 
əlaqələrini strateji 
tərəfdaşlıq əsasında 
inkişaf etdirirlər. Strateji 
tərəfdaşlığa dair iki sənəd 
imzalanmışdır. Müzakirə 
olunan və həll etdiyimiz 
məsələlər, doğrudan da, 
strateji əhəmiyyət daşıyır. 
Siyasi əlaqələrimiz çox 
yüksək səviyyədədir və 
qarşılıqlı səfərlər bunu bir 
daha göstərir. 

Günün sözü

“Yurduma kəm baxanın...”Tehranın Azərbaycan 
qısqanclığı: Terror və İsrail amili 

Azərbaycanın İrandakı səfi rliyində yanvarın 27-də 
həyata keçirilmiş silahlı hücum ölkəmizə gözdağı verməyə, 
onu yolundan döndərməyə yönəlmiş mənfur xislətli 
terror aktıdır. Siyasi mesaj əhəmiyyəti daşıyan bu terror, 
həmçinin rəsmi Bakını qorxutmağa, cəmiyyətimizdə təşviş 
yaratmağa hesablanmış ağlasığmaz, orta əsr təfəkkür 
tərzinə uyğun yarıtmaz, bəraəti olmayan əməldir. 

İran niyə Azərbaycana gözdağı vermək niyyətindədir? Nə üçün 
ölkəmizə qısqanclıqla yanaşır? Olmazmı ki, rahat, dinc qonşu-
luq şəraitində yaşayaq? Mümkün deyilmi ki, İran rəsmən müstəqil 
dövlət kimi tanıdığı Azərbaycanı olduğu kimi qəbul etsin, bərabərtəfl i 
münasibətlərlə kifayətlənsin, özünü hansısa fövqəladə statusda 
göstərməsin, ölkəmizi saymazdan gəlməsin? Demək ki, olmazmış...

Dünyanın “beșdən böyük”lüyünü kim dana bilər?

Cənub Qaz Dəhlizi: 
IX Bakı məsləhətləşməsi

Bu gün Bakı şəhərində Cənub Qaz Dəhlizi Məşvərət 
Şurasının sayca 9-cu iclası öz işinə başlayır. Bu səbəbdən 
də Avropanın enerji mərkəzlərinin diqqəti yenidən 
Bakı şəhərinə yönəlib. Azərbaycanla enerji sahəsində 
fəal əməkdaşlıq edən Avropa ölkələrinin nazirlərinin, 
beynəlxalq enerji şirkətlərinin nümayəndələrinin və digər 
qonaqların iştirakı ilə keçirilən tədbirdə Azərbaycanın 
“Şahdəniz” yatağından qazın Türkiyəyə və Avropa 
bazarlarına çatdırılmasını reallaşdıran nəhəng enerji 
dəhlizinin daha da genişləndirilməsi ilə bağlı məsələlər 
müzakirə edilir. 

Hazırda Rusiyadan qaz asılılığını minimuma endirmək 
istəyən Şərqi Avropanın bir neçə ölkəsi interkonnektorların 
köməyi ilə Cənub Qaz Dəhlizinə qoşulmaqla Azərbaycandan 
enerji almaq imkanlarını nəzərdən keçirirlər. Bu baxımdan, 
Məşvərət Şurasının budəfəki iclasından gözləntilər olduqca 
böyükdür.

Bu mötəbər tədbirdə Avropa Komissiyasının ener-
ji məsələləri üzrə komissarı Kadri Simsonun, Türkiyə, 
İtaliya, ABŞ, Böyük Britaniya, Gürcüstan, Macarıstan, 
Rumıniya, Bolqarıstan, Yunanıstan, Albaniya, Moldova, Mon-
teneqro, Serbiya, Ukrayna və Xorvatiyanın yüksək səviyyəli 
nümayəndələrinin iştirakı nəzərdə tutulur.

ardı - i səhi ədə

Rəsmi qarşılanma mərasimi 
Rumıniya Prezidenti Klaus Yohannisin Azərbaycana rəsmi səfəri

Azərbaycan Respublikasına rəsmi səfərə gələn Rumıniya Prezidenti 
Klaus Yohannisin fevralın 2-də rəsmi qarşılanma mərasimi olub.

Hər iki ölkənin Dövlət bayraqlarının 
dalğalandığı meydanda Rumıniya 
Prezidentinin şərəfinə fəxri qarovul 
dəstəsi düzülmüşdü. 

Azərbaycan Respublikasının 
Prezidenti İlham Əliyev Rumıniya 
Prezidenti Klaus Yohannisi qarşıladı.

Fəxri qarovul dəstəsinin rəisi 
Rumıniya Prezidentinə raport verdi. 

Prezident Klaus Yohannis 
Azərbaycan əsgərlərini salamladı.  

Azərbaycan Prezidenti İlham 
Əliyev və Rumıniya Prezidenti Klaus 
Yohannis fəxri qarovul dəstəsinin 
qarşısından keçdilər.    

Rumıniyanın və Azərbaycan 
Respublikasının dövlət himnləri 
səsləndirildi. 

Azərbaycan nümayəndə heyəti 
Rumıniya Prezidentinə, Rumıniya 
nümayəndə heyəti isə Azərbaycan 
Prezidentinə təqdim olundu.

Fəxri qarovul dəstəsi hərbi marşın 
sədaları altında Azərbaycan Prezidenti 
İlham Əliyevin və Rumıniya Prezidenti 
Klaus Yohannisin qarşısından keçdi.

Dövlət başçıları rəsmi foto 
çəkdirdilər.

AZƏRTAC

Birinci vitse-prezident Mehriban 
Əliyeva Azərbaycan Gəncləri Günü 

münasibətilə paylaşım edib

Azərbaycan Respublikasının Birinci vitse-
prezidenti Mehriban xanım Əliyeva 2 Fevral – 
Azərbaycan Gəncləri Günü münasibətilə rəsmi 
instaqram səhifəsində paylaşım edib.

Azərbaycan gənclərinə təbriklərini çatdıran Mehriban xa-
nım Əliyeva paylaşımında qeyd edib: “Qoy hər bir gəncimiz 
öz uğurları, qələbə və nailiyyətləri ilə xalqımızı hər zaman qü-
rurlandırsın ”. 

AZƏRTAC

Səhifəni hazırladılar: Vaqif M V  Mirbağır  alq qəzeti

əvvəli ci səhifədə
Tədbirdə enerji şirkətlərindən 

SOCAR, BP, BOTAŞ, TANAP, 
TAP, TPAO, TAQA, Bulgargaz 
EAD, Bulgartransgaz, İCGB, 
Fluxys, ROMGAZ SA, SACE, 
Desfa, TotalEnergies, FGSZ Ltd, 
SNAM, Uniper, Petronas, AC A 
Po er, Masdar, Fortescue Fu-
ture Industries, indEurope, 
SolarPo er Europe, maliyyə 
təsisatlarından isə Dünya Ban-
kı, Beynəlxalq Maliyyə Korpo-
rasiyası, Avropa Yenidənqurma 
və İnkişaf Bankı, Avropa İnves-
tisiya Bankı, Asiya İnfrastruktur 
və İnvestisiya Bankı, Asiya İnki-
şaf Bankı və digər qurumlar da 
təmsil olunacaq. 

Rəsmi açılışdan sonra 
Məşvərət Şurasının iclası öz işi-
ni “Cənub Qaz Dəhlizi və Yaşıl 
enerji üzrə nazirlər sessiyası”, 
“Cənub Qaz Dəhlizi: Əlverişli, 
sabit və təhlükəsiz təbii qaz 
təchizatının genişləndirilməsi” 
və “Yaşıl enerji: Xəzər dənizinin 
külək enerjisinin Avropa enerji 
bazarlarına çatdırılması” möv-
zularında plenar sessiyalarla da-
vam etdirəcək. 

Toplantı çərçivəsində, 
həmçinin “Azərbaycan, Gürcüs-
tan, Macarıstan və Rumıniya 
Hökumətləri arasında imzalan-
mış yaşıl enerji sahəsində stra-
teji tərəfdaşlıq haqqında Saziş”in 
icrası üzrə Rəhbər Komitənin ilk 
iclasının keçirilməsi də planlaş-
dırılır.

Yeri gəlmişkən, Məşvərət 
Şurasının iclasında iştirak 
etmək üçün Bakıya gəlmiş Av-
ropa İttifaqının enerji məsələləri 
üzrə komissarı Kadri Simson 
mətbuata müsahibəsində ic-
las çərçivəsində planlaşdırı-
lan görüşlər, həmçinin Cənub 
Qaz Dəhlizinin əhəmiyyəti və 
genişləndirilməsi yolları barədə 
məlumat verib. O bildirib ki, ic-
las keçmişə nəzər salmaq və bu 
layihənin indiki misli görünməmiş 
enerji böhranı zamanı Avropa 

İttifaqına necə kömək etdiyini 
görmək və genişlənmiş enerji 
əməkdaşlığı üçün növbəti ad-
dımları birlikdə düşünmək üçün 
əla fürsət olacaq. 

Cənub Qaz Dəhlizinin 
genişləndirilməsinin müzakirə-
lərin əsas mövzusunu təşkil 
edəcəyini vurğulayan enerji 
komissarı qeyd edib ki, enerji 
böhranının ən qızğın vaxtında 
Cənub Qaz Dəhlizi Avropa İtti-

faqı ölkələri üçün boru kəmərləri 
vasitəsilə qaz tədarükünün ən 
vacib mənbəyi olub. “2022-ci 
ildə Cənub Qaz Dəhlizi vasitəsilə 
Avropa İttifaqına tədarük olu-
nan qazın həcmi 2021-ci illə 
müqayisədə 40 faizdən çox artıb 
və təqribən 8 milyard kubmetrdən 
11,4 milyard kubmetrə çatıb.  
Son illər Azərbaycan Avropa İtti-
faqı üçün etibarlı enerji tərəfdaşı 
kimi özünü təsdiq edib”,– deyə o 
əlavə edib. 

Yeri gəlmişkən, 2027-ci ilə 
qədər qaz kəmərinin ötürmə 
qabiliyyətinin ildə 20 milyard 
kubmetrə çatdırılması nəzərdə 
tutulur. Avropanın enerji xəritəsini 
zənginləşdirən Cənub Qaz 
Dəhlizinin genişləndirilməsi iri 
maliyyə tutumlu layihələrdəndir. 
Hazırda bu məqsədlə Avropa 
Yenidənqurma və İnkişaf Ban-
kı ilə geniş müzakirələr aparılır. 
Kadri Simson müsahibəsində 
Məşvərət Şurasının növbəti ic-
lasında bankın layihəyə maliyyə 
dəstəyinin təmin edilməsi imkan-
larının nəzərdən keçiriləcəyini 
də diqqətə çatdırıb.  

Son illər “yaşıl enerji”yə ke-
çid beynəlxalq platformasının 
əsas iştirakçısı kimi tanınan 
Azərbaycanın bərpaolunan 

enerji mənbələri üzrə potensialı 
olduqca yüksək qiymətləndirilir. 
2014-cü ildən Beynəlxalq Bərpa 
Olunan Enerji Agentliyi ilə fəal 
əməkdaşlıq edən ölkəmiz ötən 
müddətdə bu sahədə tərəfdaşlıq 
münasibətlərini xeyli inkişaf 
etdirib. Elə “Azərbaycanda 
bərpaolunan enerjiyə hazırlığın 
qiymətləndirilməsi” layihəsi də bu 
əməkdaşlığın bariz nümunəsidir. 

Prezident İlham Əliyevin 
rəhbərliyi ilə  həyata keçirilən 
enerji təhlükəsizliyi siyasətinin 
əsas hədəflərindən biri də 
məhz ölkəmizdə bərpaolunan 
enerji mənbələrinin potensi-
alından səmərəli istifadənin 
gücləndirilməsindən ibarətdir. 

Cənub Qaz Dəhlizi Məşvərət 
Şurasının 9-cu iclasının əsas 
müzakirə mövzularından biri 
də məhz “yaşıl enerji”yə keçid 
məsələsi olacaq. Avropa İttifaqı-
nın enerji məsələləri üzrə komis-
sarının qeyd etdiyi kimi, builki 

görüşlərdə “yaşıl enerji”nin inki-
şafına və təmiz enerjiyə keçidə 
daha çox diqqət yetiriləcək. 
Yeri gəlmişkən, 2022-ci il iyu-
lun  18-də Azərbaycan ilə Av-
ropa İttifaqı arasında “Avro-
pa Komissiyası tərəfindən 
təmsil olunan Avropa İttifaqı ilə 
Azərbaycan Respublikası ara-
sında enerji sahəsində Stra-
teji Tərəfdaşlığa dair Anlaşma 

Memorandumu”nda bu sahəyə 
geniş yer verilib. Müsahibəsində 
bu məsələyə toxunan Kadri Sim-
son qeyd edib ki, Avropa İttifaqı 
Azərbaycana “yaşıl” keçiddə, o 
cümlədən, İqtisadi İnvestisiya 
Planı vasitəsilə dəstəyi davam 
etdirməyə hazırdır. 

Xatırladaq ki, Cənub Qaz 
Dəhlizi  Məşvərət Şurası Prezi-
dent İlham Əliyevin təşəbbüsü 
ilə yaradılıb. Cənub Qaz Dəhlizi 
layihəsinin həyata keçirilməsi 
üçün cəlb edilmiş ölkələrin 
energetika nazirlərindən ibarət 

Məşvərət Şurasının ilk iclası 
2015-ci il fevralın 12-də Ba-
kıda keçirilib. Prezident İlham 
Əliyevin təşəbbüsü ilə çağırılan 
ilk iclasda Cənub Qaz Dəhlizi 
layihəsinin iştirakçısı olan 
ölkələrin – Azərbaycan, Türkiyə, 
Gürcüstan, Yunanıstan, Albani-
ya, İtaliya, Bolqarıstanın energe-
tika nazirlərinin rəhbərlik etdiyi 
nümayəndə heyətləri, Avropa 

Komissiyasının enerji məsələləri 
üzrə vitse-prezidenti, Beynəlxalq 
Maliyyə Korporasiyasının, Avro-
pa Yenidənqurma və İnkişaf Ban-
kının, Azərbaycan Dövlət Neft 
Şirkəti, “BP-Azerbaijan” şirkəti, 
Trans Anadolu Boru Kəməri 
(TANAP) və Trans-Adriatik Boru 
Kəməri (TAP) konsorsiumla-
rının və digər beynəlxalq qu-
rumların rəsmi nümayəndələri 
iştirak ediblər. Artıq ənənəvi 
xarakter hal alan Cənub Qaz 
Dəhlizi Məşvərət Şurasının ötən 
müddətdə 8 iclası keçirilib. 

Respublikamızda son illər ərzində kənd təsərrüfatının modernləşdirilməsi, aqrar 
sektorda mövcud problemlərin həllinə sistemli və kompleks yanaşılması istiqamətlərində 
mühüm uğurlar əldə edilib. Prezident İlham Əliyev tərəfindən aqrar islahatların müasir 
mərhələsi ilə bağlı qəbul olunan qərarlar, bu sahənin institusional, iqtisadi və texnoloji 
inkişaf mexanizmlərinin təkmilləşdirilməsi istiqamətində kompleks layihələrin icrası 
kənd təsərrüfatının keyfiyyətcə yeni inkişaf dövrünə keçməsini şərtləndirib. Bütün bu 
tədbirlərin nəticəsində isə yerli istehsal potensialı güclənib və ərzaq məhsullarının rəqabət 
qabiliyyətliliyi artıb, həmçinin ərzaq təhlükəsizliyinin dayanıqlılığının təmin olunması və əsas 
ərzaq məhsulları ilə özünütəminetmə səviyyəsinin yüksəlməsi gerçəkləşib.   

Bütün bunlar barədə Bakıda Kənd 
Təsərrüfatı Nazirliyi yanında fəaliyyət 
göstərən Aqrar Kredit və İnkişaf Agentliyinin 
(AKİA) təşkilatçılığı ilə II Aqrobiznesin İnkişa-
fı Forumunda ətraflı danışılıb, eyni zamanda, 
bu sahədə beynəlxalq və yerli təcrübənin rolu 
yüksək qiymətləndirilib,  aqrobiznesə maliyyə 
dəstəyi, həmçinin   dövlət güzəştlərindən 
daha çox fermer-sahibkarın faydalanması-
nın  önəmi diqqətə çatdırılıb.  

Qeyd edək ki, Prezident İlham Əliyev 
tərəfindən aqrar sahənin tərəqqisi daim 
diqqətdə saxlanılıb, bu məsələyə hər za-
man prioritet istiqamət kimi yanaşılıb. Real-
laşdırılan davamlı layihələr nəticəsində isə 
sektorun dinamik  inkişafı  gerçəkləşdirilib, 
aqrar-emal sistemində yüksək göstəricilərə 
nail olunub. Məsələn, 2022-ci ildə kənd 
təsərrüfatı məhsullarının istehsal həcmində 
3,4 faiz artım qeydə alınıb.  

Son illərdə kənd təsərrüfatında müa-
sir texnologiyaların tətbiqi ilə məhsuldarlıq 
artıb, dövlətin stimullaşdırıcı dəstəyi ilə bu 
sahənin qlobal dəyər zəncirinə dayanıqlı 
inteqrasiyası təmin olunub. Hökumət aqrar 
sektor, sənaye və xidmət sahələrinin inkişafı-
nı dəstəkləyən infrastrukturun yaradılmasın-
da fəal iştirak edib. Bütün bunlarla bərabər, 
müxtəlif aqroparklar yaradılıb, istehsal olu-
nan məhsul və xidmətlərin xarici bazarlara 
ixracı stimullaşdırılıb. Onu da qeyd edək ki, 
kənd təsərrüfatı məhsullarının ixracı üzrə 
prosedurların sadələşdirilməsi, ixracyönüm-
lü aqrar istehsal mallarına gömrük və vergi 
güzəştlərinin tətbiqinin sadələşdirilməsi də 
mühüm rol oynayıb.    

Respublikada aqroparkların yaradılması 
da kənd təsərrüfatının inkişafını sürətləndirib. 
Bu, ərzaqlıq buğda istehsalının artımında 
özünü qabarıq büruzə verib. Belə ki, 2021-
2022-ci illər ərzində bu təsərrüfatlarda 147 
min hektar torpaq sahəsi əkin dövriyyəsinə 
daxil edilib. Bunun 16,4 min hektarında 

təkrar əkin aparılıb. Becərilmə zamanı suvar-
ma suyuna qənaət edilməsi və müasir suvar-
ma sistemlərinin tətbiqi diqqət mərkəzində 
saxlanılıb. Belə yanaşma hesabat dövründə 
aqroparklarda 156 min ton buğda istehsa-
lının reallaşması ilə nəticələnib. Cari il isə 
Azərbaycanda fəaliyyət göstərən aqropark-
larda 145 min ton ərzaqlıq buğda istehsalı 
proqnozlaşdırılıb. 

Onu da deyək ki, hazırda ölkədə yeni 
ətlik və südlük istiqamətli aqroparklar ya-
radılır. Artıq bu təsərrüfatların qurulması ilə 
bağlı tikinti işləri yekunlaşmaq üzrədir. Yeri 
gəlmişkən, ötən il fəaliyyətə başlayan aqro-
parklardan 10-u ətlik və südlük istiqamətli 
heyvandarlıq məhsulları istehsal edir. 
Keçən il həmin təsərrüfatlarda 36,9 min ton 
süd və 2,3 min ton ət istehsal olunması aq-
roparkların inkişafına yetirilən diqqətin bariz 
ifadəsidir. 

Aqroparklara güzəştli kreditlərin ayrılması 
kimi dəstək tədbirləri də diqqətdə saxlanılıb. 
Belə ki, indiyədək 25 aqroparkın qurulması-
na Sahibkarlığın İnkişafı Fondu tərəfindən 
195 milyon manat güzəştli kredit verilib. 
Bununla yanaşı, investisiya təşviqi sənədi 
təqdim olunan  27 aqropark texnika, texnoloji 
avadanlıqlar və qurğuların idxalına görə 44,7 
milyon manat dəyərində güzəştdən yararla-
nıb.   

Qarabağ və Şərqi Zəngəzur iqtisadi ra-
yonlarının işğaldan azad olunması ilə bu 
bölgədə kənd təsərrüfatının bərpası və 
yenidən inkişaf etdirilməsi üçün geniş imkan-
lar açılıb. Əkin dövriyyəsinə yeni ərazilərin 
daxil edilməsi məhsul istehsalının artırılma-
sını şərtləndirib.

Hazırda düşməndən təmizlənən torpaq-
larda həyata keçirilən mühüm infrastruk-
tur layihələri kənd təsərrüfatının inkişafına 
dəstək olacaq. Aqrar emal müəssisələrinin 
inşası isə bölgədə aqrar sektorun davamlı 
inkişafına əhəmiyyətli təsir göstərəcək. 

Ələt Azad İqtisadi Zonası  
beynəlxalq standartlarla qurulur

“Azərbaycan Respublikasında logistika və ticarətin inkişafına dair 
Strateji Yol Xəritəsi”ndə Şərq-Qərb və Şimal-Cənub nəqliyyat dəhlizləri 
vasitəsilə ölkəmizin rəqabətqabiliyyətliliyini reallaşdırmaq qarşıya mühüm 
vəzifə kimi qoyulub. Son illərdə bu məsələ nəqliyyat və iqtisadi əhəmiyyəti 
ilə bərabər, geosiyasi rolu baxımından da xüsusi diqqət çəkib. Çünki 
Azərbaycanın həm nəqliyyat dəhlizlərinin kəsişdiyi coğrafi məkan, həm də 
ciddi rəqabət qabiliyyətinə malik dövlət olaraq bu prosesdə iştirak etməsi, 
ölkəmizi regionun geosiyasi, iqtisadi, kommunikasiya və logistika mərkəzi 
kimi tanıdıb. 

Prezident İlham Əliyevin 2016-cı 
il mart ayının 17-də Qaradağ rayo-
nunun Ələt qəsəbəsində yeni Bakı 
Beynəlxalq Dəniz Ticarət Limanının 
ərazisi daxil olmaqla, Azad Ticarət 
Zonası tipli xüsusi iqtisadi zonanın 
yaradılması ilə bağlı tədbirlər haq-
qında sərəncam imzalaması da 
məhz bu məqamla bağlı olub.

Xatırladaq ki, həmin sərəncamla 
yeni limanın ərazisi də daxil olmaqla 
ətraf ərazilərdə azad iqtisadi zona-
nın yaradılması nəzərdə tutulub ki, 
bu da mühüm nəqliyyat qovşağı kimi 
limanı daha geniş tranzit və daşıma 
imkanları ilə təmin etməkdə mühüm 
önəm daşıyır. Məhz elə buna görə 
də Prezident İlham Əliyev Ələt Azad 
İqtisadi Zonasının fəaliyyətinin, inki-
şafının və idarə edilməsinin hüquqi 
rejimini müəyyənləşdirən “Ələt Azad 
İqtisadi Zonası haqqında” 18 may 
2018-ci il tarixli Qanun imzalayıb.

Yeri gəlmişkən, Prezident İlham 
Əliyev “Ələt azad iqtisadi zonası-
nın fəaliyyətinin təmin edilməsi ilə 
bağlı əlavə tədbirlər haqqında” 25 
avqust 2022-ci il tarixli sərəncam 
imzalayıb. Sərəncamda adıçəkilən  
iqtisadi zonanın ərazisi qismində 
müəyyənləşdirilən torpaq sahəsinin 
dövlət mülkiyyətinə aid 60 hektar 
təşkil edən hissəsinin birdəfəlik, 

əvəzsiz və daimi istifadə hüququ 
ilə səlahiyyətli quruma verilməsi öz 
ifadəsini tapıb. Bununla bağlı İqtisa-
diyyat Nazirliyi və  Ələt Azad İqtisadi 
Zonasının səlahiyyətli qurumuna bu 
sərəncamdan irəli gələn məsələləri 
həll etmək tapşırılıb.  

Burada onu da vurğulayaq ki, 
ötən ilin iyun ayında “Ələt azad iq-

tisadi zonası haqqında” qanuna 
dəyişikliklərlə bağlı qanun layihəsi də 
təsdiqlənib. Qanun layihəsində Ələt 
Azad İqtisadi Zonasının fəaliyyətinin 
tənzimlənməsi ilə əlaqədar yeni 
maddələr öz əksini tapıb. Bununla 
da, sözügedən zonanın fəaliyyəti  
beynəlxalq təcrübəyə uyğun ola-
raq təkmilləşdirilib, onun hüquq və 
vəzifələrində, qurumun vergi və 
gömrük tənzimlənməsində, inves-
torların hüquqlarının qorunmasında, 
habelə qarşıya çıxan  mübahisəli 
məsələlərin həlli mexanizmlərində 
müvafiq təkmilləşdirmələr  
gerçəkləşdirilib. 

Sonda qeyd edək ki, Ələt Azad 
İqtisadi Zonasının sürətli inkişafında 
Beynəlxalq Maliyyə Korporasiya-
sı ilə Ələt Azad İqtisadi Zonasının 
səlahiyyətli qurumu arasında imza-
lanan Anlaşma Memorandumu mü-
hüm rol oynayacaq.  Həmin sənədə 
əsasən, Beynəlxalq Maliyyə Kor-

porasiyası fəaliyyətini azad zonada 
aparmaqda maraqlı olan şirkətlərə 
məsləhətçi və layihələrin ilkin 
mərhələdə inkişafı üzrə dəstəkləyici 
çərçivə qurulacaq.

Beynəlxalq Maliyyə Korporasi-
yası, həmçinin Avstriyanın Federal 
Maliyyə Nazirliyi ilə tərəfdaşlıqda 
və AFEZ səlahiyyətli qurumu ilə 

birgə azad zonanın rezidentləri 
üçün dəstək, habelə   məsləhət 
xidmətləri təqdim edəcək. Məqsəd 
Azərbaycanın “xalis sıfır” karbon 
mühitə keçidini və iqlim dəyişməsinə 
dayanıqlı inkişafını gerçəkləşdirəcək 
şirkətlərə müvafiq investisiya 
layihələrini müəyyənləşdirərək ha-
zırlamasında kömək etməkdir.

Cənub Qaz Dəhlizi: IX Bakı məsləhətləşməsi

Aqroparklar kəndin 
simasını dəyişir

ldəniz Mİ V   
iqtisad ı ekspert

Ələt Beynəlxalq Dəniz Ticarət 
Limanı birinci kateqoriya limanlar 
üçün müəyyənləşdirilən texniki 
tələblərə uyğun layihələndirilib 
və inşa olunub. Bununla da, 
dövlətimizin başçısının nəqliyyat 
infrastrukturunun müasir dünya 
standartlarına uyğunlaşdırılma-
sı, ölkəmizin tranzit potensialı-
nın daha da artırılması ilə bağlı 
həyata keçirdiyi dövlət siyasətinin 
və qlobal miqyaslı təşəbbüslərinin 
Azərbaycanın sosial-iqtisadi in-
kişafına böyük töhfə verdiyi 
təsdiqlənib.   

Ələt Azad İqtisadi Zonası daha 
çox nəqliyyat, logistika zonasının 
formalaşmasına xidmət edir. İn-
vestisiyaların cəlb olunması bu-
rada əsas hədəf olaraq nəzərdə 
tutulur. Belə bir iqtisadi zonanın 
yaradılması isə Azərbaycanın 
tranzit ölkə olaraq öz imkanlarını 
genişləndirməyə şərait yaradır və 
ölkə ərazisinə daha çox yükdaşı-
maların artırılmasını şərtləndirir. 

Ələt Azad İqtisadi Zonası 
dövlət gəlirlərinin və büdcəyə da-
xil olan vəsaitin, habelə investi-
siyaların artırılmasına, ehtiyatda 
olan məhsulların bir qisminin da-
xili bazara çıxarılmasına, idxaldan 
asılılığın aradan qaldırılmasına, 
bir sözlə, Azərbaycan iqtisadiy-
yatının inkişafına da müsbət təsir 
göstərib.  

Yeni Bakı Beynəlxalq Dəniz 
Ticarət Limanının ətrafında da Du-
baydakına bənzər bir azad iqtisadi 
zona modelinin reallaşdırılması 
nəzərdə tutulur. Qanunun əsas 
məqsədi təsərrüfat subyektləri 
üçün maksimum əlverişli vergi, 
gömrük, lisenziyalaşdırma, viza 
rəsmiləşdirilməsi və sair rejimləri 
yaratmaqla Ələt Azad İqtisadi Zo-
nasını xarici şirkətlər, investorlar 

üçün cəlbedici etməkdir.Yəni belə 
zonalarda kənar müdaxilə ehtimal-
larını məhdudlaşdırmaqla azad 
iqtisadi zonanın səlahiyyətli quru-
muna geniş və səmərəli fəaliyyət 
imkanları yaradılır. Təsərrüfat 
subyektləri xüsusi rejim altında 
fəaliyyət göstərirlər.  

Azərbaycanın Şimal-Cənub və 
Şərq-Qərb beynəlxalq nəqliyyat 
dəhlizləri üzərində yerləşməsi 
yeni liman üçün zəngin tranzit 
potensialı yaratmaqla ölkəyə da-
xil olan və ölkədən çıxan, habelə 
tranzit yüklərin aşırılmasında stra-
teji nəqliyyat qovşağı funksiyaları-
nı yerinə yetirməyə imkan verərək 
Xəzər dənizindən səmərəli, sürətli 
və təhlükəsiz bərə keçidini təmin 
edəcək. Bu kompleks Bakı-
Tbilisi-Qars dəmir yolu xətti üçün 
birbaşa yükcəmləyici məntəqə 
funksiyasını yerinə yetirəcək. 
Beləliklə, Şimal, Cənub, Şərq və 
Qərb istiqamətlərindən dəhlizlər 
üzrə ölkəyə daxil olan yük axın-
larının yeni liman kompleksində 
cəmlənərək buradan Bakı-Tbilisi-
Qars dəmir yolu xətti ilə Avro-
pa istiqamətində və ya gəmilər 
vasitəsilə Şərq istiqamətində 
nəqlini təmin edən səmərəli və da-
yanıqlı logistik zəncirin formalaş-
dırılması üçün zəmin yaranacaq.  

texnika elmləri doktoru  professor

Mühüm enerji və nəqliyyat 
layihələrinin təşəbbüskarı 
və fəal iştirakcısı olan 
Azərbaycan artıq beynəlxalq 
əməkdaşlıq məkanına çev-
rilib. Özünün zəngin kar-
bohidrogen ehtiyatları ilə 
Avropanın enerji xəritəsinin 
zənginləşdirilməsinə mühüm 
töhfələr verən ölkəmiz uzun 
illərdir ki, bir sıra mötəbər 
beynəlxalq iqtisadi tədbirlərə 
ev sahibliyi edir. Bu baxımdan 
Cənub Qaz Dəhlizi Məşvərət 
Şurasının iclasları xüsusi 

qeyd edilməlidir. Möhtərəm Prezidentimiz İlham Əliyevin təşəbbüskarı 
olduğu bu mühüm tədbir ölkəmizə, onun zəngin qaz ehtiyatlarına olan 
beynəlxalq marağın getdikcə artmasına səbəb olur. 

İndi Azərbaycanı enerji sahəsində özünün etibarlı tərəfdaşı hesab 
edən bir sıra Avropa dövlətləri təbii qaza olan tələbatını ödəmək üçün 
ölkəmizə daha çox ümid bəsləyir. Məhz bu amil Avropanın enerji id-
xalçılarını bir masa ətrafına toplamağa sövq edir. Cənub Qaz Dəhlizi 
Məşvərət Şurasının artıq ənənə halını almış iclasları bu baxımdan 
onlar üçün göydəndüşmə fürsət hesab oluna bilər. Şuranın 9-cu ic-
lası müzakirəyə çıxarılacaq məsələlərin geniş və əhatəli olması ilə 
seçilir. Qeyd etmək istəyirəm ki, Azərbaycanın potensial qaz alıcı-
ları əlavə həcmlər barədə düşünürsə, digər tərəfdən qaz bazarında 
yeni müştərilər üzə çıxır. Buna görə də qarşıdakı illərdə Cənub Qaz 
Dəhlizinin ixrac imkanlarının genişləndirilməsi ilə yanaşı, yeni alıcıları 
“mavi yanacaq”la təmin etmək üçün lazım olan interkonnektorların qu-
rulması zərurətini yaradır. 

Belə olan təqdirdə ölkəmiz özünün qaz resurslarını Avropa bazar-
larına daha geniş həcmdə çıxarmaq imkanı qazanır. Müqayisə üçün 
deyim ki, 2021-ci ildə Azərbaycanın Avropa İttifaqı bazarına təbii qaz 
ixracı 8,2 milyard kubmetr təşkil edirdisə, 2022-ci ildə bu rəqəm 11,3 
milyard kubmetrə çatıb. Bu il isə ixracın həcmi ən azı 11,6 milyard kub-
metr olacaq. 2023-cü ildə Azərbaycandan ixrac ediləcək təbii qazın 
ümumi həcmi, ümumilikdə, 24 milyard kubmetrə çatacaq. 

Azərbaycanın təsdiqlənmiş qaz ehtiyatları 2,6 trilyon kubmetrdir. 
Bununla belə, mütəxəssislər proqnozlaşdırılan ehtiyatların daha çox ol-
ması qənaətindədirlər. Buna isə kifayət qədər əsaslar mövcuddur. Belə 
ki, “Şahdəniz” yatağından gözlənilən əlavə hasilatla yanaşı, “Abşeron” 
və “ mid” yataqlarının potensialı olduqca yüksəkdir. Eyni zamanda, 
gələn il “Azəri-Çıraq-Günəşli” yatağından “dərin qaz” (“deep gas”) 
hasilatına başlanılması nəzərdə tutulur. Göründüyü kimi, ölkəmizin 
zəngin qaz ehtiyatları ixrac coğrafiyasını ildən-ilə genişləndirməyə im-
kan yaradır. 

